ԱՄՓՈՓԱԹԵՐԹ

«Հայաuտանի Հանրապետության կառավարության 2023 թվականի փետրվարի 9-ի N 160-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի

	1. Արդարադատության նախարարություն
	12.05.2026թ.

	
	N /27.1.1/24353-2026

	1.  «Հայաստանի Հանրապետության կառավարության 2023 թվականի փետրվարի 9-ի N 160-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 1) 1-ին կետի 2-րդ ենթակետով նախատեսվում է Հայաստանի Հանրապետության կառավարության 2023 թվականի փետրվարի 9-ի N 160-Ն որոշման (այսուհետ՝ Որոշում) 2-րդ կետը լրացնել 3-րդ ենթակետով՝ հետևյալ բովանդակությամբ.

«3) սույն որոշմամբ սահմանված կարգով պարտադիր զինվորական ծառայությունից պայմանագրային զինվորական ծառայության անցած և առաջին անգամ կնքված պայմանագրի ժամկետը լրանալու հիմքով՝

ա. երկու տարի ժամկետով հերթական պայմանագիր կնքած շարքային և սպայական կազմերի պայմանագրային զինծառայողների պատվովճարի առավելագույն չափը՝ 1.500.000 դրամ.

բ. հինգ տարի ժամկետով հերթական պայմանագիր կնքած շարքային և սպայական կազմերի պայմանագրային զինծառայողների պատվովճարի առավելագույն չափը՝ 5.000.000 դրամ:».

Այս առումով անհրաժեշտ ենք համարում անդրադառնալ Որոշման 2-րդ կետի 1-ին ենթակետով սահմանված կարգավորմանը, որի համաձայն՝ սահմանվում է պարտադիր զինվորական ծառայությունից պայմանագրային զինվորական ծառայության անցած շարքային և սպայական կազմերի պայմանագրային զինծառայողների պատվովճարի առավելագույն չափը՝ 5.000.000 դրամ։

Ստացվում է, որ և՛ Որոշման 2-րդ կետի 1-ին ենթակետով սահմանված դրույթով, և՛ Նախագիծ 1-ի 1-ին կետի 2-րդ ենթակետով նախատեսվող Որոշման 2-րդ կետի նոր լրացվող 3-րդ ենթակետով սահմանվում է պարտադիր զինվորական ծառայությունից պայմանագրային զինվորական ծառայության անցած շարքային և սպայական կազմերի պայմանագրային զինծառայողների պատվովճարի առավելագույն չափերը։ Հարկ է ընդգծել, որ Որոշման 2-րդ կետի 1-ին ենթակետով սահմանված դրույթում տարանջատված չէ՝ խոսքը առաջին անգամ կնքված պայմանագրի ժամկետը լրանալու հիմքով՝ երկու տարի ժամկետով, թե՞ հինգ տարի ժամկետով հերթական պայմանագիր կնքած շարքային և սպայական կազմերի պայմանագրային զինծառայողների պատվովճարի առավելագույն չափին է վերաբերում, ինչը հիմք է տալիս մեկնաբանել նշված դրույթը որպես ընդհանուր կարգավորում, որը վերաբերում է բոլոր դեպքերին։
Հաշվի առնելով վերոգրյալը, ինչպես նաև «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթը՝ գտնում ենք, որ ներքին հակասություններից խուսափելու նպատակով խմբագրման կարիք ունի նաև Որոշման 2-րդ կետի 1-ին ենթակետը՝ հստակեցնելով, թե ո՞ր դեպքերին է վերաբերում դրույթը։ 
	Ընդունվել է
Լրացում է կատարվել նաև որոշման 2-րդ կետի 1-ին ենթակետում:

	2. Նախագիծ 1-ի 1-ին կետի 2-րդ ենթակետում «,» կետադրական նշանն առաջարկում ենք փոխարինել «․» կետադրական նշանով՝ նկատի ունենալով, որ Որոշման 2-րդ կետի 1-ին ենթակետի վերջում կիրառված է «․» կետադրական նշանը։
	Ընդունվել է

	2. Ֆինանսների նախարարություն
	22.04.2026թ.

	
	N 01/34-1/9944-2026

	1. «Հայաստանի Հանրապետության կառավարության 2023 թվականի փետրվարի 9-ի N 160-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծով (այսուհետ՝ Նախագիծ 1) նախատեսվում է.

- «Պաշտպան հայրենյաց» ծրագրի (այսուհետ՝ Ծրագիր) շրջանակում սահմանել պայմանագրային զինծառայողների համար կնքված պայմանագրերի ժամկետի ավարտից հետո հերթական պայմանագրեր կնքելու դեպքում ևս տալ հնարավորություն պատվովճար հաշվարկելու համար և տրամադրվող պատվովճարների չափերը սահմանել 2 տարի ժամկետով պայմանագրի դեպքում՝ 1.5 մլն դրամ, 5 տարի ժամկետով պայմանագրի դեպքում՝ 5.0 մլն դրամ (նպատակ ունենալով խրախուսել նշված ծրագրով ծառայության ժամկետը լրանալուց հետո ծառայության շարունակելու գործընթացը)։

- Փոփոխվում է Ծրագրին միանալու ժամկետը, մասնավորապես պարտադիր զինվորական ծառայության ընթացքում Ծրագրին դիմելու (զեկուցագիր ներկայացնելու) հնարավորությունը սահմանվում է ոչ թե 6 ամիս, այլ արդեն 4 ամիս ծառայելուց հետո:

- Կատարվում է Ծրագրի պայմանների համապատասխանեցում «Զինվորական ծառայության և զինծառայողի կարգավիճակի մաuին» օրենքի փոփոխություններին, մասնավորապես՝ պայմանագրային զինծառայողների ատեստավորման և ծառայության շարունակության կարգավորումների մասով։

Վերոգրյալի կապակցությամբ հայտնում ենք հետևյալ դիտարկումները.

- Ծրագրի ավարտից հետո հերթական պայմանագրեր կնքելու դեպքում կրկին պատվովճար նախատեսելը, մեր գնահատմամբ, խնդրահարույց է և կարող է հանգեցնել համակարգային որոշակի խնդիրների։ Մասնավորապես, միևնույն կամ համադրելի գործառույթներ իրականացնող պայմանագրային զինծառայողների միջև տարբերակված մոտեցման ձևավորումը՝ կախված միայն «Պաշտպան հայրենյաց» ծրագրին մասնակցած լինելու հանգամանքից, կարող է խաթարել  վարձատրության միասնական, արդարացի համակարգի, համարժեք աշխատանքի և փորձառության համար համարժեք վարձատրության և վարձատրության չափերի հիմնավորված տարբերակման սկզբունքների ապահովումը, ինչը իր հերթին Նախարարության համակարգում կարող է առաջացնել սոցիալական անարդարության զգացողություն:

Բացի այդ, գործող կարգավորումներով արդեն իսկ ներդրված են զինծառայողների ծառայության գրավչության բարձրացմանն ուղղված մի շարք կարևոր գործիքներ, մասնավորապես՝ ատեստավորման համակարգը, որի արդյունքներով հնարավոր է ապահովել աշխատավարձի էական աճ, ինչպես նաև սոցիալական երաշխիքների բազմաշերտ մեխանիզմներ (բնակարանային ապահովում, առողջապահական ծառայություններ և այլն)։ Վերջիններս իրենց բնույթով ավելի կանխատեսելի և երկարաժամկետ ազդեցություն ունեցող գործոններ են, որոնք, ըստ էության, ձևավորում են ծառայությունը շարունակելու մոտիվացիայի հիմքը։

Ելնելով վերոգրյալից՝ գտնում ենք, որ լրացուցիչ պատվովճարների տրամադրումը հենց ծրագրի ավարտից հետո նույն շահառուների համար չի հանդիսանում անհրաժեշտ և համաչափ գործիք՝ ծառայության շարունակականությունը խթանելու տեսանկյունից, և կարող է հանգեցնել ինչպես բյուջետային ռեսուրսների ոչ արդյունավետ բաշխման, այնպես էլ համակարգային անհավասարակշռությունների առաջացման։

- Նախագիծ 1-ով առաջարկվող կարգավորումների ֆինանսական ազդեցությունը դրսևորվելու է միջնաժամկետ հեռանկարում։ Մասնավորապես, հաշվի առնելով, որ «Պաշտպան հայրենյաց» ծրագրի շրջանակում առաջին պայմանագրերը կնքվել են 2023 թվականի փետրվարին՝ 5 տարի ժամկետով, դրանց գործողության ժամկետը լրանում է 2028 թվականի փետրվարին և հետևաբար, հերթական պայմանագրերի կնքման և համապատասխան պատվովճարների վճարման պարտավորությունները պետական բյուջեի վրա ազդեցություն կունենան 2 տարի ժամկետով պայմանագրերի դեպքում 2030 թվականին, իսկ 5 տարի ժամկետով պայմանագրերի դեպքում՝ 2033 թվականին:

Հարկ ենք համարում նշել, որ ֆիսկալ կայունության տեսանկյունից առաջարկվող փոփոխությունները, թեև կարճաժամկետ հատվածում չեն առաջացնում լրացուցիչ բյուջետային ճնշում, միջնաժամկետ և երկարաժամկետ հատվածում կհանգեցնեն պետական բյուջեի ընթացիկ ծախսերի աճի։ 

Միաժամանակ, առաջարկվող ծրագրի շրջանակում հնարավոր մասնակցության մակարդակների վերաբերյալ առկա անորոշությունները, հաշվի առնելով տարիների ընթացքում Ծրագրի մասնակիցների թվաքանակի աճը, մեծացնում են բյուջետային ռիսկերը և դժվարացնում դրանց ամբողջական գնահատումը։ Եթե վերջինիս ավելացնենք առկա ֆիսկալ սահմանափակումները, ինչպես նաև առողջության համընդհանուր ապահովագրության համակարգից բխող՝ ընթացիկ ծախսերի գծով զգալի ճնշումները և բազմաթիվ այլ ուղղություններով գեներացվող հավելյալ ծախսային կարիքները 2026 թվականի և հետագա տարիների համար, ապա Նախագիծ 1-ի ընդունումը գտնում ենք ռիսկային: 

Ամփոփելով վերոգրյալը՝ առաջարկում ենք ներկա փուլում Նախագիծ 1-ը հանել շրջանառությունից և հարցին անդրադառնալ Ծրագրի ավարտից հետո առաջացող իրողությունների վերլուծությունից հետո:
	Ընդունվել է ի գիտություն
Ներկայացված գործընթացը սահմանված է «Զինվորական ծառայության և զինծառայողի կարգավիճակի մասին» օրենքով, որում 04.03.2026թ. ՀՕ-71-Ն օրենքով կատարված փոփոխություների և լրացումների նախագծին կից հիմնավորման տեղեկանքում տրվել է գրոծընթացի ֆինանսական գնահատականը:

	3. Աշխատանքի և սոցիալական հարցերի նախարարություն
	13.04.2026թ.

	
	N ԱԹ/13364-2026

	Դիտողություներ և առաջարկություններ չկան:
	Ընդունվել է ի գիտություն

	4. Ներքին գործերի նախարարություն
	07.04.2026թ.

	
	N 43/6/96665-2026

	Դիտողություներ և առաջարկություններ չկան:
	Ընդունվել է

	5. Ազգային անվտանգության ծառայություն
	09.04.2026թ.

	
	N 11/539

	«Հայաստանի Հանրապետության կառավարության 2023 թվականի փետրվարի 9-ի N 160-Ն որոշման մեջ փոփոխություններ և լրացումներ կատարելու մասին» և «Հայաստանի Հանրապետության կառավարության 2023 թվականի փետրվարի 9-ի N 162-Ն որոշման մեջ փոփոխություններ և լրացումներ կատարելու մասին» Կառավարության որոշումների նախագծերի վերաբերյալ առաջարկություններ չկան:

Միաժամանակ, հաշվի առնելով ՀՀ ազգային անվտանգության մարմիններում զինվորական ծառայության անցնելու առանձնահւստկությունները' առաջարկվում է Կառավարության 2023 թվականի փետրվարի 9֊ի N 160-Ն որոշման 1-ին հավելվածի 9֊րդ կետում «10» թիվը փոխարինել «25» թվով:
	Ընդունվել է ի գիտություն

Վարչարարության իրականացման ժամկետի երկարաձգման առաջարկությունը հիմնավորման կարիք:


